ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
[bookmark: _GoBack]Հայաստանի Հանրապետության արդարադատության նախարարության քրեակատարողական հիմնարկների տեխնիկական հագեցվածության ապահովման նպատակով՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, թվով յոթ քրեակատարողական հիմնարկների կարիքների համար 100 ԿՎԱ հզորության դիզելային գեներատորների ձեռքբերման նպատակով, հայտարարվել է «ՀՀ ԱՆ ՔԿԾ-ԷԱՃԱՊՁԲ-25/29» ծածկագրով գնման ընթացակարգ, որի հաղթող կազմակերպության՝  «ԴԻՋԻԲԵՅՍ» ՍՊԸ-ի  հետ ՀՀ ԱՆ քրեակատարողական ծառայությունը 23.04.2025թ. կնքել է N ՀՀ ԱՆ ՔԿԾ-ԷԱՃԱՊՁԲ-25/29-1 գնման պայմանագիր, որի ընդհանուր գումարը կազմում է՝ 39,600,000 (երեսունինը միլիոն վեց հարյուր հազար) ՀՀ դրամ:
Վերը նշված դիզելային գեներատորների ձեռքբերման անհրաժեշտությունը պայմանավորված է այն հանգամանքով, որ «Վանաձոր» քրեակատարողական հիմնարկի 1989թ. արտադրության ГСФ-200 տիպի 250 ԿՎԱ հզորության դիզելային գեներատորը ներկայումս խափանված է, որի վերանորոգման համար անհրաժեշտ պահեստամասերի որոշ մասը ձեռք բերելու համար մեծ գումարներ են պահանջվում և ամբողջական տեխնիկապես բարձր մաշվածության պատճառով վերանորոգման ենթակա չէ: «Կոշ» քրեակատարողական հիմնարկից «Վանաձոր» քրեակատարողական հիմնարկ է տեղափոխվել АД-1006-Т400-Р տիպի 125 ԿՎԱ հզորության դիզելային գեներատորը, որի արտադրման տարեթիվը ընթեռնելի չէ, ներկայումս շահագործվում է խափանումներով և գտնվում է տեխնիկապես մաշված վիճակում:
 «Աբովյան» քրեակատարողական հիմնարկի ЕСС5-82-4У2 տիպի 38.5 ԿՎԱ հզորության դիզելային գեներատորը, որի արտադրման տարեթիվը նույնպես ընթեռնելի չէ և  շահագործման ընթացքում իր հզորությամբ ամբողջությումբ չէր բավարարում հիմնարկի պահանջները, ներկայումս խափանված է, վերանորոգման համար անհրաժեշտ պահեստամասերի որոշ մասը ձեռք բերելու համար մեծ գումարներ են պահանջվում և գտնվում է տեխնիկապես մաշված վիճակում: 
Տեխնիապես մաշված և խափանված են «Արթիկ» քրեակատարողական հիմնարկի 1988թ. արտադրության А-01МЕ տիպի 75 ԿՎԱ հզորության  և  «Գորիս» քրեակատարողական հիմնարկի  1991թ. արտադրության А-01МЕ տիպի 94 ԿՎԱ հզորության դիզելային գեներատորները, որոնց վերանորոգման համար անհրաժեշտ պահեստամասերի որոշ մասը ձեռք բերելու համար մեծ գումարներ են 
 «Նուբարաշեն» քրեակատարողական հիմնարկի 1990թ. արտադրության ЕСС5-92-4У2 տիպի 75 ԿՎԱ հզորության, «Սևան» քրեակատարողական հիմնարկի 1977թ. արտադրության АМЗ01-01-01 տիպի 94 ԿՎԱ հզորության և «Վարդաշեն» քրեակատարողական հիմնարկի 1990թ. արտադրության ЕСС5-92-4У2 տիպի 75 ԿՎԱ հզորության դիզելային գեներատորները ներկայումս շահագործվում են խափանումներով, հաճախակի են ենթարկվում վերանորոգման, որը մեծ գումարներ է պահանջում։
 Վերը նշված քրեակատարողական հիմնարկներում շահագործվող դիզելային գեներատորները երկարաժամկետ շահագործման արդյունքում ներկայումս գտնվում են տեխնիկապես մաշված վիճակում, որոնց հաճախակի խափանումների պատճառով խաթարվում են քրեակատարողական հիմնարկների բնականոն աշխատանքները, շահագործման ընթացքում շրջակա միջավայրում առաջանում են թունավոր արտանետումներ, ինչպես նաև սահմանված չափից ավելի շատ են սպառվում դիզելային վառելիք և շարժիչի յուղ:
Վերոգրյալ քրեակատարողական հիմնարկներում այլընտրանքային անխափան էլեկտրամատակարարման բնականոն գործընթացը ապահովելու, դիզելային գեներատորների շահագործման ընթացքում էներգոհամակարգում հաճախակի առաջացող տեխնիկական անսարքություններից և շրջակա միջավայրում թունավոր արտանետումներից խուսափելու, ինչպես նաև դիզելային վառելիքի և շարժիչի յուղի սպառման քանակների նվազեցման համար անհրաժեշտ է ձեռք բերել թվով 7(յոթ) հատ դիզելային գեներատորներ:
Վերը նշված դիզելային գեներատորները, որոնց ընդհանուր գումարը կազմում է 39,600,000 (երեսունինը միլիոն վեց հարյուր հազար) ՀՀ դրամ, նախատեսում է ձեռքբերել 1120.«Քրեակատարողական ծառայություններ» ծրագրի 31002.«ՀՀ արդարադատության նախարարության քրեակատարողական ծառայության կարողությունների զարգացում և տեխնիկական հագեցվածության ապահովում» միջոցառման՝ 5129.«Այլ մեքենաներ և սարքավորումներ» տնտեսագիտական դասակարգման հոդվածի գծով տնտեսված գումարներից: 

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում հնարավորություն կլինի ձեռքբերել քրեակատարողական հիմնարկների կարիքների համար անրաժեշտ 100 ԿՎԱ հզորության դիզելային գեներատորներ։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին։

